
రాధామాధవసంవాదము











		
తనె కాదా కడవెళ్లఁగల్గె నది రాధా నాఁడు బాలెంతయం

చును బండ్లంచును గాలియంచుఁ దరులంచున్ మాయలం చందుమే.

	క.	
వెనుకన్ దెలిసెను కంసుని, పనుపని యది తెలియలేక బలిమిని బిలువన్

జనవలసె మథుర కవ్వల, వినకుందువె మామ యచట విడివడినకథల్.

	గీ.	
తల్లిదండ్రు లయ్యుం దారు గాకుండిరి, చెరలఁ దగిలి వెడలఁ దెరువులేక

ననుఁదలంచు దేవకిని వసుదేవుని, నరయవలదె దోషమా లతాంగి.

	ఉ	
కట్టిడిసేఁతలు న్వెతలు, గంసునితోడనె దీఱెనంచు నే

గుట్టు వహించి రాజ్యమునకున్ బరు వానక వానితండ్రికిం

బట్టముఁ గట్టి యాకుదురుపాటవునంతకు నిల్చి యంత ను

న్నట్టుల నిన్నుఁ జూడవలెనంచుఁ దలంచుక పైన మౌనెడన్.

	మ.	
సకియా! కంసునిఁ జంపినామని జరాసంధుండు గోపాన నూ

రక మామీదఁ జలంబుతో దిగి యహోరాత్రంబులున్ గోటఁ జు

ట్టుక పోరాడు బలంబుతో మరలి పోటుంబంట్లతో డుల్లు నా

బకశాటావకుఁగాదె యీనడుమ నేఁ బార్వారి డాఁగుండితిన్.

	క.	
ఈడకువచ్చినఁ గాదని, యాడకునుంబోక మనము హాయిగ నెచటన్

కూడానుండుదుమో యని, వేడుకను సముద్రు నడిగి విను నేర్పుమెయిన్.

	గీ.	
వనధినడుమను ద్వారక యనగ నొక్క, పురముఁ గల్పించి యందు గాపురము గాఁగ

నచటివారల రప్పించి యిచటి కేను, బైనమైయుంటి నింతలోపలనె వినుము.

	శా.	
వాండ్లు న్వీండ్లు మమున్ బడంతి యనుచున్ వాక్రువ్వఁగా వించు దా

విండ్లమ్ముల్ శిశుపాలుఁ డందుకొని ఠీవిం బైకొనం దోడ వి

ల్కాండ్ల న్వాని జయించి రుక్మిణి నటుల్ వంశాభిమానంబుకై

పెండ్లాడన్వలసెం బయోజముఖి దప్పేనిన్ శమింపందగున్.

	చ.	
ఇవతల నొక్కరాజు తనయింటను రత్నము పోయెనంచు నా

యవుదల నింద మోపఁ బరిహారముగా నొకజాడవెంబడిన్

దవుల వనాంతరంబునను న న్నని మెచ్చి పురాణఋక్షపుం

గవుఁ డగురామదాసు, తనకన్యను రత్నము నిచ్చె బల్మిచేన్.

	క.	
అపు డారత్నముఁ దొలుతటి, నృపునకు నిచ్చినఁ గుమారి నిచ్చె నతండున్

జపలాక్షి నిందసోకిన, యపకీర్తికి వారిఁ బెండ్లియాడఁగవలసెన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 4 ఫిబ్రవరి 2022న 20:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

